
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 24-Ի N 1585-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի սեպտեմբերի 24-ի «Գույք հետ վերցնելու և ամրացնելու, գույք նվիրաբերելու և անհատույց օգտագործման հանձնելու մասին» N 1585-Ա որոշման հավելվածը շարադրել նոր խմբագրությամբ` համաձայն հավելվածի:   


ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 24-Ի ԹԻՎ 1585-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդրի սահմանումը.
Իրավական ակտի ընդունումը պայմանավորված է Հայաստանի Հանրապետության կառավարության 2020 թվականի սեպտեմբերի 24-ի թիվ 1585-Ա որոշմամբ հաստատված հավելվածով սահմանված գույքի ցանկը փաստացի առկա գույքի ցանկին համապատասխանեցնելու անհրաժեշտությամբ: 
2. Ընթացիկ իրավիճակը և խնդիրները.
Ոստիկանության բժշկական վարչության հոսպիտալի լուծարման հետևանքով  Ոստիկանության բժշկական վարչության հոսպիտալի շենքը և շարժական գույքը նպատակային նշանակությամբ օգտագործելու անհրաժեշտությունից ելնելով որոշվել է դրանք հանձնել Պետական գույքի կառավարման կոմիտեին` հետագայում այն Առողջապահության նախարարության Սուրբ Գրիգոր Լուսավորիչ բժշկական կենտրոն ՓԲ ընկերությանը փոխանցելու համար: Սակայն Հայաստանի Հանրապետության կառավարության 2020 թվականի սեպտեմբերի 24-ի թիվ 1585-Ա որոշման ընդունումից հետո հանձնման-ընդունման աշխատանքների ժամանակ որոշմամբ սահմանված գույքի ցանկի և փաստացի առկա գույքի ցանկի միջև առաջացել է անհամապատասխանություն, ինչից ելնելով անհրաժեշտություն է առաջացել իրավական ակտում փոփոխություն կատարել:     
3. Կարգավորման նպատակը և բնույթը.
Նախագծով առաջարկվում է Հայաստանի Հանրապետության կառավարության 2020 թվականի սեպտեմբերի 24-ի թիվ 1585-Ա որոշման հավելվածը հաստատվել նոր խմբագրությամբ: 
4. Նախագծի մշակման գործընթացում ներգրավված ինստիտուտները.
Նախագիծը մշակվել է Հայաստանի Հանրապետության առողջապահության նախարարության իրավաբանական վարչության կողմից:
5. Ակնկալվող արդյունքը.
		Իրավական ակտի ընդունմամբ ակնկալվում է ապահովել Նախագծում նշված անշարժ և շարժական գույքի նպատակային օգտագործումը:

ՏԵՂԵԿԱՆՔ

Իրավական ակտի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում: 


